
Julle het ‘n baie lang tyd nodig gehad om uit die diepte 
na die hoogte te kom, wat julle in staat gestel het om ‘n 
menslike (Adamitiese) wese te word. Gevolglik was ‘n 
uiters lang tyd nodig vóór julle ontwikkeling as ‘n 
menslike wese kon plaasvind. Die opwaartse 
ontwikkeling moet volgens die beskrewe orde plaas-
vind. Geen periode van ontwikkeling kon uitgelaat word 
volgens wil nie. Elke fase moet volgens My ewige Plan 
plaasvind. Geskikte skeppings was nodig vir hierdie 
opwaartse ontwikkeling, wat vir julle die konsep van 
"prehistoriese" tyd geword het met slegs beperkte 
resultate. Dit verg ewighede vir die langsame ontwik-
keling van alle gees in die skeppings soos julle dit nou 
sien. Ewighede is beslis die regte woord daarvoor. Die 
konsep tyd soos ons dit ken het slegs begin toe die 
skepsel, "Mens/Adamiet", in lewe geroep was deur My.  

Vóór dit was die lewende wesens op aarde nie sodanig 
begiftig dat hulle onafhanklik kon dink en handel nie. 
Hulle het ook nie met selfbewussyn geleef nie, hulle het 
ook geen konsepsie van die verlede, die hede en die 
toekoms gehad nie. Slegs 'n wese wat met intellek 
toegerus is en volgens die konsep lewe kan 'n "Mens" 
genoem word. Slegs van daardie tyd af kan julle van 'n 
bewuste ontwikkeling omhoog spreek, in wie die gevalle 
geeste die moontlikheid nou het om na My terug te 
keer. Die skepping van die Mens/Adamiet was die 
begin van 'n verlossingsperiode waar die vrye wil in 
werking kom, nie dwang deur My soos in die 
prehistoriese tyd nie. Tydens hierdie periode het alles in 
`n wettige orde gevind plaas en die opwaartse vooruit-
gang van die siel was die onherroeplike resultaat. 
Nou sal julle die vraag stel: Hoe lank het die menslike 
wesens op aarde gelewe, bedoelend die "Mens" met 
intellek, geskik om vir homself te besluit soos julle die 
mens vandag sien. Die eerste mens (adamiet) wat die 
verantwoordelikheid vir sy gedagte en aksies kon neem 
was Adam, terwyl daar menslike wesens vóór Adam op 
alle dele van die wêreld was. Hulle het alreeds baie 
dinge gedoen, wat as menslike denkwyse aanvaar kan 
word, maar al hulle aksies was instinktief en hulle kon 
nie verantwoordelik gehou word vir hulle aksies nie. 
Hulle het gehelp om die gees vry te maak wat hulself nie 
kon beliggaam nie. Hulle het ook gedien deur ’n plek 
gereed te maak vir mense/adamiete, geskik vir die 
mens om deur die laaste toets van sy wil te gaan. 
Hierdie mensagtige wesens het fisies baie soos die 
vorm wat Ek vir Adam gereed gehou het gelyk. Die tyd 
het gekom vir die oorspronklike gevalle geeste om hul 
vrye wil terug te kry en om finaal van die materiële 
vorm vry te word. Weer en weer het die prehistoriese 
skeppings die geeste verdere ontwikkeling gegee in hul 
gebonde toestand. En vir hierdie geeste, het die tyd 
gekom om vir hulself te besluit. 

Lank voordat die eerste mense op aarde geleef het, wat 
deur God met vrye wil en verstand toegerus was, het 
daar al skepsele bestaan wat soos mense gelyk het, wie 
se taak dit was om die aarde geskik te maak vir die 
mensdom wat na hulle sou kom. Hulle het op instink 
geleef, d.w.s. deur die natuurwet gedryf het hulle 
gewerk om hulself aan die lewe te hou. Hulle het vrugte 
versamel, die voortbrengsel van die land geoes en het 
wonings vir hulself gebou. Hulle het alles gedoen wat 
hul instinkmatige voordeel opgelewer het. Maar hulle 
kon vir hul doen en late nie tot verantwoording geroep 
word nie, omdat hulle nog nie in ‘n wese beliggaam was 
wat alle partikeltjies van ‘n gevalle oergees bevat het 
nie. Hierdie wesens het al ‘n groot ooreenkoms met die 
mens gehad, liggaamlik was hulle van gelyke gestalte, 
maar hulle was nog nie ek-bewus nie en kon hulle nie 
aan mekaar verstaanbaar maak nie. Slegs die drang om 
te oorleef was sterk en hulle het dikwels ‘n hoë leeftyd 
bereik. Hulle was by wyse van spreke in diens van die 
skepping, deurdat hulle daartoe bygedra het om die 
aardoppervlak ‘n ander vorm te gee, wat steeds meer 
voorberei was om die mens (adamiet) 'n woonplek te 
bied wat aan hul behoeftes sou beantwoord. 

Maar vir die wesens was daar nog geen taak gegee nie. 
Hulle het slegs die nog nie heeltemal voltooide 
oergeeste gedien as laaste moontlikheid om volwasse te 
word, voordat hulle as mens met vrye wil en verstand 
moes deurgaan. Hierdie voormense, die pre-adamiete, 
kan dus nie as egte mense beskou word nie, want hul 
aard, hul voorkoms en al hul doen en late het meer 
aan ‘n dier beantwoord wat nog ver agter was met sy 
ontwikkeling. Slegs die vorm het soos die van 'n mens 
gelyk en so het dit gebeur dat die adamiet hierdie 
skepsele later oermense genoem het, wat egter glad nie 
die vergelyking met die egte ware mens (adamiet) kon 
deurstaan nie, wat in besit van 'n vrye wil en insig was, 
wat hy verstandelik ook korrek moes gebruik. Dit kan 
nie gesê word dat die mens hulle uit hierdie pre-
adamiete ontwikkel het nie, omdat daar ‘n nuwe 
skepping was wat God eers realiseer het, toe baie van 
die eerste oergeeste vurig na hul beliggaming verlang 
het. Die voormens is een van die vele skeppings 
gewees wat slegs hul doel moes vervul om die later 
daarna komende adamiete 'n heenkome te berei, wat 
hul 'n sorgelose lewe op aarde sou waarborg. 

Die pre-adamiete was wesens wat soos mense gelyk 
het, wat nie tot verantwoording geroep kon word nie, 
omdat hulle soos diere gelewe het waarby alle instinkte 
na vore gekom het, wat lank voor die adamiet op aarde 
geleef het, wat geen ek-bewussyn gehad het nie en 
alleen in groepsverband kon lewe; wat sodoende slegs 
daar te vinde was, waar adamiete later sou woon, vir 
wie hulle die gebied voorberei het deur gereelde 
werksaamheid.  

